
B9-0072/2023

Rizoluzzjoni tal-Parlament Ewropew dwar l-istabbiliment ta' tribunal ghad-delitt ta'
aggressjoni kontra I-Ukrajna
(2022/3017(RSP))

1l-Parlament Ewropew,

wara li kkunsidra r-rizoluzzjonijiet u r-rapporti precedenti tieghu dwar 1-Ukrajna u r-
Russja,

wara li kkunsidra 1-Karta tan-Nazzjonijiet Uniti,

wara li kkunsidra I-Konvenzjoni tan-NU dwar il-Prevenzjoni u I-Kastig tad-Delitt ta'
Genocidju (il-Konvenzjoni dwar il-Genocidju),

wara li kkunsidra I-Istatut ta' Ruma tal-Qorti Kriminali Internazzjonali (QKI),

wara li kkunsidra 1-Att Finali ta' Helsinki tal-1 ta' Awwissu 1975 u d-dokumenti
sussegwenti,

wara li kkunsidra 1-Karta ta' Parigi ghal Ewropa Gdida,

wara li kkunsidra I-prin€ipji ta' Nuremberg imfassla mill-Kummissjoni tan-NU dwar il-
Ligi Internazzjonali, 1i jiddeterminaw x'jikkostitwixxi delitt tal-gwerra,

wara li kkunsidra I-Memorandum ta' Budapest,

wara li kkunsidra r-rizoluzzjonijiet tal-Assemblea Generali tan-NU adottati fit-
2 ta' Marzu 2022 u 1-14 ta' Novembru 2022,

wara li kkunsidra I-ordni tal-Qorti Internazzjonali tal-Gustizzja tas-16 ta' Marzu 2022
dwar l-Allegazzjonijiet ta' Genocidju skont il-Konvenzjoni dwar il-Prevenzjoni u I-
Kastig tad-Delitt ta' Genocidju,

wara li kkunsidra I-Artikolu 132(2) tar-Regoli tal-Proc¢edura tieghu,

billi I-gwerra ta' aggressjoni tal-Federazzjoni Russa kontra 1-Ukrajna tikkostitwixxi ksur
sfaccat u flagranti tal-Karta tan-NU u tal-prin¢ipji fundamentali kollha tad-dritt
internazzjonali, inkluzi dawk stabbiliti fl-Att Finali ta' Helsinki, il-Karta ta' Parigi ghal
Ewropa Gdida u 1-Memorandum ta' Budapest;

billi, fis-16 ta' Marzu 2022 'The Hague, il-Qorti Internazzjonali tal-Gustizzja ordnat lir-
Russja twaqqaf I-invazjoni taghha tal-Ukrajna, filwaqt li ddikjarat 1i ma kienet rat 1-ebda
evidenza biex tappogga 1-gustifikazzjoni tal-Kremlin ghall-gwerra;

billi I-aggressjoni mhux gustifikata u mhux provokata tar-Russja kontra 1-Ukrajna mill-
2014, inkluza l-invazjoni fuq skala shiha tal-24 ta' Frar 2022, giet ikkundannata fil-bi¢ca
1-kbira kemm fin-NU kif ukoll barra minnha bhala att ta' aggressjoni li jikser 1-

Artikolu 2(4) tal-Karta tan-NU; billi, fit-2 ta' Marzu 2022, 1-Assemblea Generali tan-NU

adottat rizoluzzjoni bit-titolu "Aggressjoni kontra 1-Ukrajna" 1i fiha ddeplorat "bl-aktar
mod qawwi l-aggressjoni mill-Federazzjoni Russa kontra 1-Ukrajna bi ksur tal-
Artikolu 2(4) tal-Karta", b'141 vot favur, 5 kontra u 35 astensjoni;

billi l-aggressjoni tar-Russja giet iddenunzjata b'mod esplicitu wkoll minn
rapprezentanti ta' diversi stati u organizzazzjonijiet internazzjonali, bhall-Kunsill tal-
Ewropa, I-UE, 1-Organizzazzjoni ghas-Sigurta u 1-Kooperazzjoni fl-Ewropa, in-NATO,
1-Unjoni Afrikana, il-Komunita Ekonomika tal-Istati tal-Afrika tal-Punent, il-Forum tal-
Gzejjer tal-Pacifiku, 1-Organizzazzjoni tal-Istati Amerikani, il-Komunita tal-Karibew,
il-Kunsill Nordiku u ohrajn;

billi I-Assemblea Generali tan-NU, fir-rizoluzzjoni taghha tal-14 ta' Novembru 2022,
iddikjarat li "1-Federazzjoni Russa trid tinzamm responsabbli ghal kwalunkwe ksur tal-
ligi internazzjonali fl-Ukrajna jew kontriha, inkluza l-aggressjoni taghha bi ksur tal-
Karta tan-Nazzjonijiet Uniti, kif ukoll kwalunkwe ksur tal-ligi umanitarja
internazzjonali u tal-ligi internazzjonali dwar id-drittijiet tal-bniedem" u li "jehtigilha
ggarrab il-konsegwenzi legali tal-atti hziena kollha taghha fuq livell internazzjonali,
inkluz li taghmel tajjeb ghad-dannu, inkluz kwalunkwe dannu, ikkawzZat minn tali atti";

billi d-delitti tal-gwerra u d-delitti kontra I-umanita mwettqa matul il-gwerra tar-Russja
kontra 1-Ukrajna ged jigu investigati mill-Ukrajna u minn ghadd ta' stati ohra, kif ukoll
mill-QKI, bl-Ukrajna taghti I-kunsens taghha ghall-gurizdizzjoni tal-QKI fuq id-delitti

kollha mwettqa matul il-kunflitt armat mill-2014 u t-43 stat parti ghall-Istatut ta' Ruma
wara li rreferiet il-kwistjoni 1ill-QKI;

billi I-QKI ged tinvestiga prin¢ipalment id-delitt ta' genocidju, id-delitti kontra 1-
umanita u d-delitti tal-gwerra, izda ghandha kompetenzi limitati fir-rigward tad-delitt ta'
aggressjoni kontra 1-Ukrajna peress li la 1-Ukrajna u lanqas ir-Russja ma huma stat parti
ghall-Istatut ta' Ruma u 1-Emendi ta' Kampala dwar id-delitt ta' aggressjoni; billi, biex
1l-QKI tinvestiga delitt ta' aggressjoni li ma jinvolvix stati partijiet ghall-Istatut ta' Ruma
u l-Emendi ta' Kampala, l-att ta' aggressjoni jrid jigi stabbilit f'rizoluzzjoni tal-Kunsill
tas-Sigurta tan-NU u 1-Kunsill tas-Sigurta jrid ikun irrefera s-sitwazzjoni lill-QKI; billi
dawn iz-zewg prerekwiziti ma jistghux jigu ssodisfati fic-cirkostanzi attwali;

billi dan in-nuqqas gurizdizzjonali jista' jickien billi jigi stabbilit tribunal internazzjonali
specjali, li jkollu I-mandat li jinvestiga u jmexxi I-prosekuzzjoni tad-delitti ta'
aggressjoni mwettqa kontra I-Ukrajna mill-mexxejja politi¢i u l-kmandanti militari tal-
Federazzjoni Russa u tal-alleati taghha;

billi tali tribunal jista' jigi stabbilit abbazi ta' trattat multilaterali bejn stati jew ftehim
ma' organizzazzjoni internazzjonali, b'mod partikolari n-NU;

billi r-Russja abbuzat hafna mill-pozizzjoni taghha bhala membru permanenti tal-
Kunsill tas-Sigurta u mblukkat kwalunkwe tentattiv fin-NU biex izzommha
responsabbli ghall-gwerra ta' aggressjoni fl-Ukrajna;

billi 1-Assemblea Generali tan-NU ghandha s-setgha, skont ir-rizoluzzjoni taghha tat-

3 ta' Novembru 1950 intitolata "L-ghaqda ghall-paci”, li tagixxi f'kazijiet fejn il-Kunsill
tas-Sigurta, minhabba nuqqas ta' unanimita tal-membri permanenti, jonqos milli
jezercita r-responsabbilta primarja tieghu ghaz-zamma tal-paci u s-sigurta

internazzjonali;

billi I-gwerra ta' aggressjoni Russa kontra 1-Ukrajna hija l-akbar kunflitt armat fl-
Ewropa mill-1945 u r-rispons legali ghaliha jrid ikun xieraq u jixbah ir-rispons li I-
komunita internazzjonali mmuntat biex tressaq lill-awturi quddiem il-gustizzja wara t-
Tieni Gwerra Dinjija; billi l1-aggressjoni tar-Russja hija bla precedent fir-rigward tal-
gravita tal-ksur imwettaq, inkluzi l-aggressjoni, 1-okkupazzjoni, l-annessjoni, il-
genocidju, id-delitti tal-gwerra u d-delitti kontra I-umanita, kif ukoll 1-ghadd ta' vittmi;

billi d-delitti tal-gwerra mwettqa mill-Federazzjoni Russa jissodisfaw id-definizzjoni ta'
genocidju kif imnizzla fl-Artikolu II tal-Konvenzjoni dwar il-Geno¢idju;

billi I-mexxejja politi¢i u militari Russi responsabbli ghad-delitti tal-gwerra attwali qatt
ma gew ikkastigati ghal atro¢itajiet simili mwettqa aktar kmieni fi¢-Ceéenja jew fis-
Sirja;

billi I-impunita li giet wara l-invazjoni tal-Georgia f1-2008 tirrapprezenta wiehed mill-
fatturi li wasslu ghall-gwerra ta' aggressjoni tar-Russja kontra 1-Ukrajna;

Jikkundanna bl-aktar mod qawwi possibbli l1-gwerra ta' aggressjoni tal-Federazzjoni
Russa kontra 1-Ukrajna, kif ukoll l-involviment tal-Belarussja f'din il-gwerra, u jtenni t-
talba tieghu li r-Russja ttemm minnufih l-attivitajiet militari kollha fl-Ukrajna u tirtira
minghajr ebda kundizzjoni I-forzi u t-taghmir militari kollha taghha mit-territorju kollu
tal-Ukrajna, liema territorju huwa rikonoxxut fuq livell internazzjonali;

Jistieden lill-Kunsill u lill-Kummissjoni jipprovdu l-appogg shih taghhom ghall-
Inizjattivi mmirati lejn l-istabbiliment tar-responsabbilta tal-Federazzjoni Russa skont
il-1igi internazzjonali, il-1igi internazzjonali dwar id-drittijiet tal-bniedem u I-ligi
kriminali internazzjonali, b'mod partikolari l-investigazzjonijiet imnedija mill-
Prosekutur tal-QKI u mill-Istati Membri tal-UE;

Itenni I-appell tieghu lill-Istati Membri u lill-komunita internazzjonali, filwagqt li jitqiesu
l-limitazzjonijiet tal-oqfsa legali internazzjonali ezistenti li jirregolaw il-holgien ta'
tribunali u jiggudikaw id-delitt ta' aggressjoni, biex jistabbilixxu b'mod urgenti tribunal
kriminali internazzjonali ad hoc specjali, f'kooperazzjoni mill-qrib mal-Ukrajna, biex
iwettqu investigazzjoni u prosekuzzjoni tad-delitt ta' aggressjoni kontra 1-Ukrajna u
jressqu lill-awturi tar-reati quddiem il-gustizzja; jistieden lill-UE u lill-Istati Membri
jipprovdu appogg finanzjarju, guridiku u kull appogg iehor mehtieg lit-tribunal ladarba
dan ikun gie stabbilit;

Jissottolinja li ma jista' jkun hemm l-ebda impunita ghad-delitt ta' aggressjoni u li 1-
instigaturi u l-awturi tal-gwerra ta' aggressjoni kontra 1-Ukrajna — il-President tal-
Federazzjoni Russa, Vladimir Putin, il-President tal-Belarussja, Aliaksandr Lukashenka,
il-Ministru ghall-Affarijiet Barranin tal-Federazzjoni Russa, Sergey Lavrov, u I-
Ministru ghad-Difiza tal-Federazzjoni Russa, Sergei Shoigu — izda wkoll dawk kollha
involuti fl-ippjanar, it-thejjija, il-bidu jew it-twettiq tal-gwerra kontra 1-Ukrajna
ghandhom jitressqu quddiem il-gustizzja internazzjonali u mhumiex intitolati ghal
immunita personali;

Jikkundanna l-prattika Russa li timblokka kwalunkwe azzjoni fil-livell tan-NU bl-ghan

li tinzamm responsabbli ghall-gwerra ta' aggressjoni kontra 1-Ukrajna; jistieden lill-Istati
Membri kollha tan-NU jiehdu azzjoni, filwaqt li jqisu I-fatt 1i 1-Federazzjoni Russa, bil-
gwerra ta' aggressjoni taghha kontra 1-Ukrajna, kisret b'mod sever il-pedamenti tal-
Karta tan-NU, biex jirrevokaw is-setghat ta' veto tar-Russja fil-Kunsill tas-Sigurta u
biex ikeccu lir-Russja min-NU, u jimitaw it-tkec¢¢ija tal-USSR mil-Lega tan-
Nazzjonijiet f1-1939 wara l-aggressjoni tal-USSR kontra 1-Polonja u I-Finlandja;

6.  Jesprimi t-twemmin sod tieghu li I-komunita internazzjonali ghandha tiehu 1-passi
mehtiega mill-aktar fis possibbli biex tistabbilixxi tali tribunal internazzjonali ad hoc
specjali minghajr dewmien u tizgura li dawk responsabbli ghat-twettiq tad-delitt ta'
aggressjoni kontra 1-Ukrajna u i ppjanaw u taw l-ordnijiet rilevanti biex jibdew dan 1-
uzu illegali tal-forza, 11 wassal ghat-twettiq ta' delitti tal-gwerra, delitti kontra l-umanita
u genocidju, ma jithallewx bla kastig;

7. listieden lill-Assemblea Generali tan-NU tuza s-setghat moghtija lilha mir-rizoluzzjoni
"Maghquda ghall-paci" sabiex tappoggja I-holqien ta' tribunal internazzjonali ad hoc
bhal dan; jissottolinja i azzjoni deciziva tan-NU fid-dawl ta' tali aggressjoni sfaccata,
bla precedent fid-dinja tal-lum, issahhah ir-rwol tan-NU u tipprovdi deterrent ¢ar ghal
passi aggressivi simili minn mexxejja ohra fil-futur;

8. Itenni l-appell tieghu lill-UE u lill-Istati Membri taghha, flimkien ma' shab tal-istess
fehma, biex jistabbilixxu wkoll b'mod urgenti strument legali li jippermetti li 1-assi u I-
fondi Russi ffrizati jigu kkonfiskati sabiex ikunu jistghu jintuzaw ghar-rikostruzzjoni
tal-Ukrajna; jitlob, bl-istess mod, li jigi previst mekkanizmu biex il-Federazzjoni Russa
thallas kumpens fit-tul lill-Ukrajna;

9.  Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill,
lill-Kummissjoni, lill-President, lill-Gvern u lill-Parlament tal-Ukrajna, lill-Prosekutur
tal-QKI, lill-President, lill-Gvern u lill-Parlament tal-Federazzjoni Russa, lis-Segretarju
Generali tan-NU, lis-Segretarju Generali tal-Organizzazzjoni ghas-Sigurta u 1-
Kooperazzjoni fl-Ewropa u lis-Segretarju Generali tal-Kunsill tal-Ewropa.

